აუდიტი / თავი 2

თავი 2

საძიებელი

დეტალიზებული ძირითადი და კონტროლის პროცედურები
1. შესავალი                                                                                                                                                                 

2. შიდა კონტროლის შეფასება - კონტროლის პროცედურების ტესტი.                                                       

2.1  კონტროლის პროცედურების ტესტირების დოკუმენტირება                                                        

3. ძირითადი (ძირითადი პროცედურებით) ტესტების მიზნები                                                                   
3.1 ფინანსური ანგარიშგების მტკიცებები                                                                                                 

3.2 შეცდომები და გამოტოვებები                                                                                                                

3.3  შეცდომები და გამოტოვებები                                                                                                               

4. ძირითადი ტესტების ვადები                                                                                                                          
4.1. აუდიტორული მტკიცებულების ღირებულების ეფექტიანობა და მისი საიმედოობა              

5. რა არის ძირითადი პროცედურები?                                                                                                              

6. ანალიზური პროცედურები                                                                                                                            

6.1. ჯამური თანხების საკონტროლო გამოთლა(ასს 520, პუნქტი გ6-გ8)                                             
6.2. ტრენდების (ტენდენციების) ანალიზი   (ასს 520, პუნქტი გ1)                                                        

6.3. კოეფიციენტების ანალიზი    (ასს 520, პუნქტი გ2)                                                                           

6.4. გონივრულობის ტესტები(ასს 520, პუნქტი გ7)                                                                                 
7. ოპერაციებისა და ანგარიშთა ნაშთების ელემენტების ტესტები(ასს 500, პუნქტი 10)                          

7.1. 100%-იანი (სრული) ტესტირება   (ასს 500, პუნქტი გ53)                                                                 

7.2. შერჩევითი ტესტირება   (ასს 500, პუნქტი გ54-გ56)                                                                          

8.
შერჩევა                                                                                                                                                        
8.1 შერჩევითი მოცულობის გამოთვლა                                                                                                     

8.2 შერჩევითი ერთობლიობის შერჩევის მეთოდები (ასს 530, დანართი 4)                                        

8.3 უზუსტობების შეფასება                                                                                                                         

8.4 უზუსტობების გავლენის ანალიზი    (ასს 530, პუნქტი 12)                                                              

8.5 პროეცირებადი უზუსტობები    (ასს 530, პუნქტი 14)                                                                       

9.
საკონტროლო ტესტები                                                                                                                            

10.
ძირითადი ტესტების პროგრამის შემუშავება ფინანსური მდგომარეობის 

             ანგარიშგებისათვის                                                                                                                                   

11.
ძირითადი ტესტების პროგრამის შემუშავება ფინანსური შედეგების ანგარიშგებისათვის      

12.
აუდიტორული პროგრამები   (ასს 330, პუნქტი 28) 202

12.1      დადასტურება მესამე მხარისაგან და კონტრაჰენტებისაგან                                                   
13.
დაგეგმვაში ცვლილებების შეტანა საველე სამუშაოების განხორციელებისას                                     კონსულტაცია                                                                                                                                             
დანართები 

2.1     B2      არამატერიალური გრძელვადიანი აქტივები და გუდვილი                                 

2.2     C2      ძირითადი საშუალებები                                                                                               

2.3     D2/G2   ინვესტიციები                                                                                                                  

2.4.1  E2          მარაგები                                                                                                                           

2.4.2   E2/1      მარაგი – დანართი 1 – მარაგის ინვენტარიზაციის დაგეგმვა                                

2.4.3   E2/2      მარაგი – დანართი 2 – ტესტები მარაგის ინვენტარიზაციისას                             

2.4.4   E2/3      სასაქონლო-მატერიალური ფასეულობები –დანართი 3 – ალტერნატიული

                         პროცედურები                                                                                                                

2.5      F2          მოთხოვნები                                                                                                                   

2.6      H2         ბანკი და ნაღდი ფული                                                                                                 

2.7      I2           ვალდებულებები                                                                                                          

2.8      J2           გადასახადები - მათ შორის, გადავადებული გადასახადები                               

2.9      K2          დაკავშირებულ მხარეთა გარიგებები/ტრანზაქციები                                           

2.10    L2          რეზერვები/ანარიცხები, გაუთვალისწინებელი ხარჯები და ფინანსური

                            ვალდებულებები                                                                                                        

2.11   M2          სააქციო/საკუთარი კაპიტალი და კანონმდებლობით დადგენილი

                          ინფორმაცია                                                                                                                   

2.12   N2            სხვა აუდიტორული სფეროები, მათ შორის:                                                          

2.13   O2            შემოსავალი                                                                                                                  

2.14   P2             პირდაპირ ხარჯები                                                                                                     

2.15   Q2            სხვა შემოსავლები და ამონაგები                                                                              

2.16   R2-1        სხვა დანახარჯები და დანაკარგები                                                                          

2.17   R2-2        სახელფასო დანახარჯები                                                                                           

2.18.1 S2-1        აუდიტორული პროგრამის შესახებ ინფორმაციის გასაჯაროება, რომელიც

                           მოიცავს დირექტორების ანგარიშს და ფინანსურ ანგარიშგებებს.                    

2.18.2   S2-2       საპენსიო სქემები დადგენილი გადახდებით                                                        

2.18.3   S2-3      აქციებზე დაფუძნებული გადახდები                                                                      

2.18.4   S2-4      ჰეჯირების აღრიცხვა                                                                                                   

2.19 .1  U1-2    ნომინალური წიგნი                                                                                                    

2.19.2   U2-2    ახალი კლიენტი რომელსაც წინა პერიოდში ჩაუტარდა აუდიტი                    
2.19.3   U2-3    როცა წინა საანგარიშგებო პერიოდი არ არის აუდიტირებული-ახალი ან არსებული დამკვეთი
თავი 2
დეტალიზებული  ძირითადი და კონტროლის პროცედურები
1.
შესავალი
აუდიტორებმა უნდა მიიღონ საკმარისი და შესაბამისი აუდიტორული მტკიცებულებები, რათა შეძლონ გონივრული დასკვნების გამოტანა, რომლებიც, თავის მხრივ, მათი აუდიტორული მოსაზრების საფუძველი იქნება (ასს 500, პუნქტი 6). აუდიტის მტკიცებულებები შეიძლება მოპოვებულ იქნეს სხვადასხვა გზებით, მათ შორის კონტროლის პროცედურების ტესტირებისა და ძირითადი აუდიტორული პროცედურების სათანადო დოზით კომბინირებით.  
ზოგიერთ შემთხვევაში, განსაკუთრებით მცირე კლიენტებთან ურთიერთობისას, შესაძლებელია, რომ კონტროლის პროცედურების ტესტირება არ განხორციელდეს, შესაბამისად, ასეთ შემთხვევაში, აუდიტორი სრულად იქნება დამოკიდებული ძირითადი აუდიტორული პროცედურების შედეგებზე(ასს 330, პუნქტი გ18). თუმცაღა, მიუხედავად იმისა, მოხდება თუ არა კონტროლის მექანიზმების ტესტირება, უზრუნველყოფილი უნდა იყოს, რომ აუდიტის მუდმივ ფაილში დადოკუმენტირდეს სუბიექტის საკვანძო კონტროლები, ასევე სუბიექტის კონტროლების აუდიტორის მიერ გაგება უნდა დასტურდებოდეს - დოკუმენტირებული სისტემის, ფაქტობრივად არსებულ სისტემასთან შედარების გზით, საწარმოში დანერგილი სხვადასხვა სისტემების ფარგლებში გამჭოლი შიდა კონტროლის, თუ სხვა სისტემებისა და პოლიტიკების საკვლევი ტესტების აუდიტორის მიერ ჩატარების შედეგად.
მართალია, შესაძლებელია, რომ კონტროლის პროცედურების ტესტირება არ განხორციელდეს, მაგრამ აუცილებელია, რომ ფინანსური ანგარიშებების ყოველ იმ ნაშთზე თუ შესაბამისი კატეგორიის ოპერაციისათვის, რომლებიც სამუშაო არსებითობაზე მაღლაა, ჩატარდეს რომელიმე სახის ძირითადი აუდიტორული პროცედურა, საკვლევი ტესტების ჩათვლით, რომელიც ამ თავში მოგვიანებით დეტალურად იქნება  განხილული.
განსახორციელებელი ძირითადი პროცედურის ტესტირების მოცულობა (ასს 500, პუნქტი 36) დამოკიდებული იქნება ისეთ საკითხებზე, როგორებიცაა:
· კლიენტთან დაკავშირებული რისკის საერთო შეფასება და კონკრეტული ნაშთის ან ტრანზაქციის ტიპის ინდივიდუალური რისკის შეფასება მტკიცების დონეზე;
· ნაშთის ან ტრანზაქციის ტიპის არსებითობა და ბუნება;

· აუდიტორული მტკიცებულების ალტერნატიული წყაროს ხელმისაწვდომობა;
· ბოლო სამი წლის განმავლობაში განხორციელებულა თუ არა, კონტროლის პროცედურების ტესტირება;
· მენეჯმენტის ექსპერტის მიერ განხორციელებული სამუშაოების ბუნება, მოცულობა და მიზნები;
· ეყრდნობა თუ არა მოპოვებული რწმუნება დეტალურ ანალიზურ პროცედურებს.
2.     შიდა კონტროლის შეფასება - კონტროლის პროცედურების ტესტი

აუდიტორის მიდგომას, რომელიც შიდა კონტროლის შეფასებებს მოიცავს, „არსებით პროცედურებზე“ დაფუძნებული მიდგომისაგან განსხვავებით, ხშირად როგორც „კონტ​როლზე“ დაფუძნებულ მიდგომას მოიხსენიებენ. გარკვეული კლიენტებისათვის, როგორც წესი, უფრო დიდი და კომპლექსური კლიენ​ტებისთვის, შესაძლებელია  ფინან​სური თვალსაზრისით უფრო ეფექტური იყოს კონტროლის ტესტების ჩატარება და ამის ხარჯზე ძირითადი პროცედურების ტესტირების რაოდენობის შემცირება.
ტესტირებას დაექვემდებარება სისტემაში არსებული ის კონტროლის მექანიზმები, რომლებიც შეფასდება, როგორც შესაფერისი კონტროლის მექანიზმი იმისათვის, რომ მოახდინონ შესაბამისი ტიპის შეცდომების დაშვების პრევენცია ან ასეთი შეცდომების აღმოჩენა, მათი დაშვების (გაპარვის) შემთხვევაში. 
კონტროლის ტესტი   შესაძლოა მოიცავდეს:

· შიდა კონტროლის ფუნქციებზე დაკვირვებას. დაკვირვების ტესტები ხშირად გამოიყენება ისეთი კონტროლების ტესტირებისათვის, რომლებიც დაკავშირებულია იმ უფლება-მოვალეობების განაწილებასთან, რომელიც წერილობითი/დეკლარი​რებული ფორმით არ არის დაცული, აღწერილი აუდიტის ობიექტის შიგნით;
· დოკუმენტაციის ინსპექტირება, მაგალითად იმაში დასარწმუნებლად, რომ მოხდა შესაბამისი ტრანზაქციების ავტორიზება, ან შესაბამისი დოკუმენტაციის შეჯერება/შედარება;
· ხელმძღვანელობის მიერ ჩატარებული მიმოხილვების შედეგების შემოწმება;
· კონტროლის პროცედურების მიმოხილვა, მაგალითად შედარება/ შეჯერება; და
· IT კონტროლის ტესტი.

2.1 კონტროლის პროცედურების ტესტირების დოკუმენტირება 

(ასს 230, პუნქტი 8)

თუ კონტროლის ტესტირებაზე დაფუძნებული მიდგომა მიჩნეულია, როგორც კომპა​ნიისთვის შესაბამისი, მაშინ კონტროლის ტესტირების აუდიტორული პროგრამა უნდა შემუშავდეს დასაწყისიდან (თავიდან, ნულიდან) „პოტენციური ბიზნესრისკების და მოსალოდნელი სააღრიცხვო კონტროლის“ ჩამონათვალის გათვალისწინებით, დანართში 1.14.2.  აქ მოცემულია სხვადასხვა შესაძლო რისკისა და ასევე იმ კონტროლის მაგალითები, რომლებიც ფარავენ ჩეკებს (ნაღდი ანგარიშსწორება), გადახდებს, შემოსავლებს, ხარჯებს, ხელფასებს და სააღრიცხვო ჟურნალებს. 
კონკრეტული ტრანზაქციიის ციკლის ფარგლებში იდენტიფიცირებული პოტენციური რისკი საჭიროა აღიწეროს ცალკეულ ფორმაში, სპეციალური სათაურის ქვეშ სახელად „რისკი“, რომლის ქვემოთაც უნდა მოხდეს იდენტიფიცირებული შესაბამისი კონტროლის პროცედურების ჩამოთვლა.
ტესტები განხორციელდება იმის დასადგენად, ეფექტურად მუშაობს თუ არა ესა თუ ის კონტროლი პრაქტიკაში. ტესტების შედეგები შესაბამის ფორმაში უნდა აისახოს, იმ კონკრეტულ შესაფასებელ კონტროლთან მიმართებაში, რომელთა შეფასებაც არის საჭირო.
მე-8 სექციაში მოცემული შერჩევის მოცულობის განსაზღვრისთვის მოცემული მიმარ​თულებები რელევანტურია აქაც, მაგრამ საჭიროა გარკვეული საკითხების დამატებით განმარტება, რომლებიც სპეციფიკურია კონტროლის ტესტირებისთვის და რომლებიც მოცემულია ქვემოთ ჩამონათვალში:

· მიზანი იქნება მტკიცებულებების მოპოვება იმასთან დაკავშირებით, რომ ტესტირებას დაქვემდებარებულ კონტროლს შეუძლია თავიდან აგვაცილოს შესაბამისი შეცდომა;
· შერჩევის რისკი წარმოადგენს კონტროლის რისკის მართებულთან შედარებით გადაჭარბებულად ან შემცირებულად  შეფასების რისკს, 
· რამეთუ კონტროლის წარუმატებლობა (ჩავარდნა), რომელიც შერჩევითი შემოწმების შედეგად ვლინდება, განსხვავდება კონტროლის წარუმატებლობისაგან (ჩავარდ​ნისაგან), რომლებიც მთლიან სიმრავლეში შეიძლება არსებობდეს;
· ერთობლიობა იქნება იმ ელემენტების სიმრავლე, რომლებიც კონტროლის ტესტს დაექვემდებარებიან;
· კონტროლის ტესტირებისას საგნების რაოდენობა და ღირებულება არ იქნება რელევანტური, გარდა იმ შემთხვევისა, როდესაც პოპულაცია ძალიან მცირეა;
· შერჩეული ერთობლიობა წარმოდგენილი იქნება ცალკეული ტრანზაქციებით,  რომ​ლებიც კონტროლს არიან დაქვემდებარებული; 
· შცდომებად ჩაითვლება შემთხვევები, სადაც სათანადო კონტროლის მუშაობა არადამაკმაყოფილებელი აღმოჩნდება, ან აღმოჩნდება, რომ კონტროლი არ მუშაობს (მაგ: არ ხდება დოკუმენტების ავტორიზება);
· კონტროლის რისკის შეფასება თავის თავში გულისხმობს, რომ ადგილი ექნება შეცდომებისა და გადახრების გარკვეული პროცენტის არსებობას; და
· აღმოჩენილი ცალკეული/ლოკალური შეცდომების მიმართ მიდგომა ტოლერანტული იქნება იმ შემთხვევაში, თუ შესაბამისი კონტროლი შეფასდება როგორც საიმედო.  მიუხედავად ამისა, ნებისმიერი შეცდომის გამოვლენის შემთხვევაში, აუცილებელია მათი გამოკვლევა და დარწმუნება იმაში, რომ საქმე ნამდვილად ცალკეულ/ლოკალურ შეცდომებთან გვაქვს. თუ აღმოჩნდება, რომ კონტროლი დამაკმაყოფილებელ დონეზე (ეფექტურად) არ ფუნქციონირებს, ძირითადი პროცედურების ჩატარება იქნება საჭირო კონტროლის სისუსტეების ეფექტის შესაფასებლად.
ტესტირების შედეგები უნდა აღიწეროს განცალკევებულ სამუშაო ფაილში და კონტროლის ეფექტიანობის შესახებ დასკვნა უნდა გაკეთდეს. თუ ტესტირება აჩვენებს, რომ იდენტიფიცირებულმა კონტროლმა აღკვეთა ან გამოავლინა ნებისმიერი რისკი შესაბამისი პერიოდის განმავლობაში, დამაკმაყოფილებელი დასკვნა დაფიქსირდება აღნიშნული ფორმის ბოლოში.
ნებადართულია, რომ სანამ გამჭოლმა ტესტირებამ ვერ  დააფიქსირა კონკრეტული კონტროლის ცვლილებები, რომლების ტესტირებაც მოხდა ან მიმდინარე პერიოდში ან ორიდან ერთი წინა პერიოდის განმავლობაში იდენტიფიცირებული პრობლემების გარეშე, დავეყრდნოთ დასკვნებს, მიღწეულს ამ ტესტებით. საჭიროა ცალკეული სფეროებისათვის მოხდეს დასკვნების შესაბამისი დოკუმენტირება კონტროლის ტესტირებისათვის განკუთვნილ სამუშაო ფაილებში. მიუხედავად ამისა, იქ, სადაც აუდიტის დაგეგმვის ეტაპზე რისკის კლასიფიცირება „მნიშვნელოვან რისკად“ მოხდა, სავალდებულოა, მასთან დაკავშირებული კონტროლის ტესტირების განხორციელება მიმდინარე პერიოდის განმავლობაში, იმის მიუხედავად, თუ როდის განხორციელდა ბოლოს მათი ტესტირება.
როდესაც კონტროლი, რომელზეც განზრახულია დაყრდნობა, ხდება კლიენტის მიერ გამოყენებულ მომსახურე ორგანიზაციაში, „მე-2 ტიპის ანგარიში/რეპორტი“ შესაძლოა გამოყენებულ იქნეს მანამ, სანამ აუდიტორი ითვალისწინებს შემდეგს:
· მომსახურე ორგანიზაციაში გამოყენებული კონტროლის შინაარსი, დიზაინი და მათი საოპერაციო ეფექტურობა - განსაზღვრული თარიღისთვის ან პერიოდისთვის, აუდიტორის (აუდიტის) მიზნების შესაფერისია (ასს 402 პუნქტი 17(ა));.
· თუ მომსახურე ორგანიზაციის მიერ იდენტიფიცირებული კონტროლი რელევან​ტურია დამკვეთისთვის და ეყრდნობა (იყენებს) თუ არა დამკვეთი ამ კონტროლს (ასს 402 პუნქტი 17(ბ));.
· იმ დროის პერიოდის ადეკვატურობა, რომელიც მოიცვა კონტროლის ტესტირებამ და დრო, რომელიც გავიდა ამ ტესტების განხორციელების შემდგომ (ასს 402 პუნქტი 17(გ)); და
· თუ კონტროლი, რომელთა ტესტირება და მე-2 ტიპის ანგარიშში/რეპორტში ასახვა მოხდა, რელევანტურია კლიენტის ფინანსური ანგარიშგებებისთვის და უზრუნველყოფს საკმარის და შესაფერის აუდიტორულ მტკიცებულებებს, რაც აუდიტორის მიერ რისკის შეფასების საფუძველია (ასს 402 პუნქტი 17(დ)).

კონტროლის პროცედურების ფუნქციონირების ნაწილში ნებისმიერი წარუმატებლობა/ ჩავარდნა გამოკვლეული უნდა იქნეს. კონტროლის ფუნქციონირების წარუმატებლობები/ ჩავარდნები, გარდა ისეთებისა, რომლებიც აშკარად „ცალკეულ/ლოკალურად“ შეიძლება დაკვალიფიცირდეს, ნიშნავს, რომ შესაბამისი განყოფილებისათვის კონტროლის რისკი არ შეფასდება, როგორც დაბალი. ეს ნიშნავს, რომ არ შეიძლება მოხდეს რისკის სრულად შემცირება კონტროლის ტესტირებებში, რაც დეტალურადაა მოცემული შერჩევითი ერთობლიობის ზომის განსაზღვრის ცხრილში, დანართი 1.17.

ზოგ აუდიტის განყოფილებაში (მაგრამ არა ყველაში) პოტენციურად ეფექტური კონტროლის არსებობა იმის მიმანიშნებელი იქნება, რომ რისკების დონის გარკვეული შემცირება შეიძლება მოხდეს. ის, თუ რა დოზით შეიძლება ამის გაკეთება, შემდგომი განსჯის საგანია. იმ კონტროლის ტესტების შედეგების დასაკომპენსირებლად, რომლებიც არ მუშაობს, საჭირო იქნება ძირითადი პროცედურები. ყველა განყოფილებაში პოტენციურად არაეფექტური კონტროლის არსებობა ნიშნავს, რომ შეუძლებელია რისკის დონის შემდგომი შემცირება.

შენიშვნა: სახელმძღვანელო არ შეიცავს კონტროლზე დაფუძნებულ აუდიტორულ პროგრამას, სამაგიეროდ, ფოკუსირდება არსებით (ძირითადი პროცედურებით) აუდიტორულ მიდგომაზე (როგორც განმარტებულია ქვემოთ). თუ კონტროლზე დაფუძნებული მიდგომის გამოყენება იქნება არჩეული, აუდიტორს დასჭირდება შესაბამისი სამუშაო პროგრამის შექმნა.
3.
ძირითადი (ძირითადი პროცედურებით) ტესტირების მიზნები

3.1 ფინანსური ანგარიშგებების მტკიცებები
(ასს 315, პუნქტი გ124)
ძირითადი ტესტების მიზანია, მოპოვებულ იქნეს საკმარისი  მტკიცებულება, იმიასთვის, რომ ჩამოყალიბდეს მოსაზრება ფინანსური ანგარიშგებების უტყუარობასა და სამართლიანობაზე. უტყუარობა და სამართლიანობა გულისხმობს, რომ განსაზღვრული კრიტერიუმები (ცნობილი, როგორც ფინანსური ანგარიშგებების მტკიცებები) სრულდება. ეს მტკიცებებია:
აუდიტს დაქვემდებარებულ პერიოდში, ტრანზაქციების კლასებთან, მოვლენებთან, ასევე მათთან დაკავშირებული ინფორმაციის გამჟღავნებასთან მიმართებაში შემოღებული მტკიცებები:
· წარმოშობა - სამეურნეო ოპერაციები და მოვლენები, რომლებიც ბუღალტრულად აღრიცხულია, ან გამჟღავ​ნებულია ფინანსურ ანგარიშგებაში, მომხდარია და ეხება სამეურნეო სუბიექტს;
· სისრულე - ყველა სამეურნეო ოპერაცია და მოვლენა, რომლებიც ასახული უნდა ყოფილიყო ჩანაწერებში, დოკუმენტირებულია, ასევე ყველანაირი შესაბამისი ახსნა-განმარტება, რომელიც ჩართული უნდა ყოფილიყო ფი​ნანსური ანგარიშგებაში, ჩართულია;სისწორე - დოკუმენტურად აღრიცხულ ოპერაციებთან და მოვლენებთან დაკავშირებული თანხები და სხვა მონაცემები ასახულია სათანადოდ, ასევე შესაბამის ახსნა-განმარტებებში მოცემული ინფორმაცია სათანადოდ არის შეფასებული და აღწერილი;დროში გამიჯვნა - ოპერაციები და მოვლენები აღრი​ცხულია სათანადო საანგარიშგებო პერიოდში;კლასიფიკაცია - ოპერაციები და მოვლენები აღრიცხულია სათანადო ანგარიშებში
· წარდგენა - ოპერაციები და მოვლენები სათანადოდ არის აგრეგირებული, ან დეზაგრეგირებული და ნათლად და გასაგებად აღწერილი, ხოლო მათთან დაკავშირებული ახსნა-განმარტებები არის შესაბამისი და აღქმადი, ფინანსური ანგარიშგების წარდგენის სათანადო საფუძვ​ლების მოთხოვნების გათვალისწინებით
მტკიცებები პერიოდის ბოლოს არსებული ანგარიშების ნაშთების და შესაბამისი ახსნა-განმარტებების შესახებ:

· არსებობა - აქტივები, ვალდებულებები და საკუთარი კაპიტალი არსებობს;
· უფლებები და მოვალეობები - სამეურნეო სუბიექტის საკუთრებაშია აქტივები, ან სამეურნეო სუბიექტი აკონტროლებს აქტივებზე უფლებებს, ხოლო ვალდებულებები სამეურნეო სუბიექტის მოვალეობებია;
· სისრულე - ყველა სახის აქტივი, ვალდებულება და საკუთარი კაპიტალი, რომლებიც ბუღალტრულად უნდა აღრიცხულიყო, აღრიცხულია, ასევე ყველანაირი შესაბამისი ინფორმაციის ახსნა-განმარტება, რომელიც ჩართული უნდა ყოფილიყო ფინანსურ ანგარიშგებებში, ჩართულია;
· სისწორე, შეფასება და მიკუთვნება - აქტივები, ვალდებულებები და საკუთარი კაპიტალი ფინანსურ ანგარიშგებებში ასახულია შესაფერისი თანხებით და სათანადოდ არის ასახული ყველა კორექტირება, რომელიც დაკავშირებულია მათ შეფასებასთან, ან თანხების მიკუთვნებასთან/განაწილებასთან, ასევე შესაბამის ახსნა-განმარტებებში მოცემული ინფორმაცია სათანადოდ არის შეფასებული და აღწერილი; კლასიფიკაცია - აქტივები, ვალდებულებები და საკუთარი კაპიტალი სათანადოდ არის ასახული შესაბამის ანგარიშებზე;
· წარდგენა - აქტივები, ვალდებულებები და საკუთარი კაპიტალი სათანადოდ არის აგრეგირებული, ან დეზაგრეგირებული და ნათლად და გასაგებად აღწერილი, ხოლო მათთან დაკავშირებული ახსნა-განმარტებები არის შესაბამისი და აღქმადი, ფინანსური ანგარიშგების წარდგენის სათანადო საფუძვლების მოთხოვნების გათვალისწინებით.
საკმარისი მტკიცებულება უნდა იქნეს მოპოვებული, თითოეული მტკიცების შესამოწმებლად. ფინანსური ანგარიშგებების მტკიცებები მოყვანილია HAT-ის აუდიტორულ პროგ​რამებში და ჩართული რელევანტური ტესტები უზრუნველყოფს, რომ ტესტირებამ დაფაროს ყველა მტკიცება და გამოყენებული იყოს შესაფერისი შერჩევითი ერთობ​ლიობები.

3.2  შეცდომები და გამოტოვებები
ძირითადი აუდიტორული პროგრამის შედგენისას მნიშვნელოვანია იმ ტესტების გათვალისწინება, რომლებიც მიზნად ისახავს შეცდომებისა და გამოტოვებების აღმოჩენას.
ტესტები, რომლებიც შეიქმნა შეცდომების გამოვლენის მიზნით, იწყება ჩანაწერებით, რომლებშიც დაფიქსირებულია ერთეულები და შერჩეული მოცულობა ედრება პირველად დოკუმენტაციას (მაგალითად, გაყიდვების ჟურნალის ჩანაწერი უნდა შეე​დაროს კლიენტების შეკვეთების დოკუმენტებს).
გამოტოვებები არ გამოვლინდება საბუღალტრო ჩანაწერებთან მუშაობით, არამედ მათი გამოვლენა უნდა მოხდეს ცალკე აღრიცხული და სასურველია დამოუკიდებელი (მესამე მხარის) მტკიცებულებების იდენტიფიკაციით, რომლებიც ცალკე ჩაიწერება და, უკეთეს შემთხვევაში, დამოუკიდებელი (მესამე პირის მიერ) მხარის მიერ იწარმოება (მაგ., შეკვეთების შედარება მთავარი წიგნის გაყიდვების ანგარიშთან).
ამიტომ ნებისმიერი მოცემული ტესტის ამოსავალი წერტილი ყურადღებით უნდა იქნეს შესწავლილი, იქნება ეს კლიენტის დოკუმენტაცია (შეცდომების გამოვლენისათვის). თუ დამოუკიდებელი მტკიცებულება (გამოტოვებების გამოვლენისათვის). მოცემულ ცხრილ​ში მოყვანილია ზოგიერთი პრაქტიკული მაგალითი:

	ტესტირებას დაქვემდებარებული პოზიციები
	კლიენტის შესაბამისი დოკუმენტაცია
	დამოუკიდებელი მტკიცებულება

	გაყიდვები
	მიწოდების (გაგზავნის) დამადასტურებელი დოკუმენტები.
სააღრიცხვო ჟურნალიდან ჩამოწერილი სმფ.
გაყიდვების ჩანაწერები:
· შეკვეთები (შიდა დოკუმენტაცია);
· ინვოისები;
· ჟურნალი;
· ანგარიშების ამონაწერები/ ანგარიშგებები;
მომხმარებლის ფაილები.

	დებიტორული დავალიანების ცირკულარი (დასტური, შედარება).
პროდუქტის მიღების დასტური.
საგადახდო დავალებები (გადარიცხვის დამადასტურებელი).
შემოსავლების ორდერები.
კორესპონდენცია მომხმარებელთან.
მომხმარებლის შეკვეთები.

	სავაჭრო ვალდებულებები
	მიღებული საქონლის თანმხლები დოკუმენტები.
სმფ სააღრიცხვო ჟურნალში.
შეძენასთან დაკავშირებული ჩანაწერები:
· შეკვეთები
· ჟურნალი.

	მომწოდებლის მიერ გამოგზავნილი საქონლის თანმხლები დოკუმენტები.
მომწოდებლის ანგარიშების ამონაწერები.
შეძენის ინვოისები.

	უიმედო

დებიტორული დავალიანების ანარიცხი
	გაყიდვების ჟურნალი.
კორესპონდენციის ფაილები.
	დებიტორული დავალიანების ცირკულარი (დასტური, შედარება).
ადგილობრივი პრესა,
მომხმარებელთან კორესპონდენცია.
კრედიტის შესახებ

წერილები. 
წერილები ადმინისტრატო​რებისგან და ა.შ.

	დარიცხვები

	წინა გადახდები.
საბიუჯეტო/ წინასწარშეფასე​-
ბ​ული ხარჯები.
სმფ სააღრიცხვო წიგნში.
შეკვეთები.
	მომწოდებლის ინვოისები.
მომწოდებლის ამონაწერები.
წერილები იურისტებისგან.


მიზანმიმართული ტესტირება გულისხმობს ტესტირებას დაქვემდებარებული საგნების გადაჭარბებულად ან შემცირებულად შეფასებაზე ტესტირებას, მაგრამ არა ორივეს ერთად. წარსულში აქტივები აუდიტირებული იყო გაზვიადებების გამოსავლენად, ხოლო  ვალდებულებები კი შემცირებების გამოსავლენად, რადგან ეს იყო მიჩნეული ძირითად რისკად. ამ ტიპის მიდგომა არ შეესაბამება ასს-ს. დამკვეთმა შესაძლოა თანაბარი ალბათობით მოახდინოს შემოსავლებისა და აქტივების შეფასების შემცირება, შესაბამისად მას აქვს გარკვეული გამონაკლისების გაკეთების უფლებამოსილება, ფინანსურ ანგარიშ​გებებთან და აუდიტთან მიმართებაში. ვალდებულებები ასევე შეიძლება იყოს გადაჭარ​ბებულად შეფასებული, თუ დამკვეთი გადასახადების შემცირებას ცდილობს და ა.შ.
მიუხედავად ამისა, შესაძლებელია, დებიტორული დავალიანების ტესტირება გადაჭარბებულად შეფასებაზე და გაყიდვების ტესტირება მათ შემცირებაზე. არგუმენტი ისაა, რომ  დებიტორული დავალიანების ტესტირება გადაჭარბებაზე ირიბად ნიშნავს  გაყიდვების ტესტირებას ვალიდურობაზე, ხოლო გაყიდვების ტესტირება სისრულეზე ნიშნავს, რომ დებიტორული დავალიანებაც იტესტება სისრულეზე.
რამდენადაც ეს მიდგომა თეორიულად ვალიდურია (აზრს მოკლებული არ არის), ის მაინც შესაძლოა იყოს სარისკო. განვიხილოთ ორი სცენარი: 
1. როგორ იმუშავებს ეს გადაჭარბებულად შეფასებაზე/ნაღდი ანგარიშით გაყიდვების  ვალიდურობაზე?   
2. როგორ ვიძლევით იმის გარანტიას, რომ არ ხდება ყალბი გაყიდვების  აღრიცხვა და შემდეგ მათი ჩამოწერა? მაგალითად, საჟურნალო გატარებების კორექტირება განხორციელებულია დებიტორული დავალინების ანგარიშის ხარჯზე, იმისათვის, რომ შემდეგ გაყიდული საქონლის თვითღირებულებად დაკვალიფიცირდეს?
პირველი შემთხვევა შესაძლოა საერთოდაც არ იქნეს წამოწეული; თუმცა, მეორე შემ​თხვევის იდენტიფიცირება თეორიულად სააღრიცხვო ჟურნალების ტესტირების გზით არის შესაძლებელი. 
ამ ტიპის მიზანმიმართული ტესტირება მუშაობს მხოლოდ იმ შემთხვევაში, თუ ძირითადი/ტრანზაქციების ტესტირების მიდგომა გამოიყენება მოგების ან ზარალის მუხლების მიმართ (განსხვავებით ანალიზური პროცედურებისგან). 

3.3. სააღრიცხვო სისტემის ადეკვატურობა
პირველი თავის მე-8 ნაწილში განმარტებულია, თუ როგორ უნდა შეისწავლონ და დაადოკუმენტირონ  აუდიტორებმა დამკვეთის ბუღალტრული აღრიცხვის სისტემა და ჩაატარონ გამჭოლი ტესტები. ეს განაპირობებს  აუდიტორის მოსაზრების საფუძველს იმასთან დაკავშირებით, აწარმოებს თუ არა სამეურნეო სუბიექტი ადეკვატურ ბუღალ​ტრული აღრიცხვის  ჩანაწერებს და წარმოადგენს თუ არა ბუღალტრული აღრიცხვის სისტემა საიმედო საფუძველს ზუსტი ფინანსური ანგარიშგების მოსამზადებლად.

4.    ძირითადი ტესტების ვადები 
ცალკეულ შემთხვევებში, შესაძლებელია შუალედური ტესტების ჩატარება. მაგალითები შეიძლება მოიცავდეს მარაგის ინვენტარიზაციას და მომხმარებლებისთვის, შესაბამისი სააღრიცხვო პერიოდის ბოლოსთვის, დებიტორული დავალიანებების ნაშთის  დასტურების მიზნით წერილების დაგზავნას. ამ სამუშაოს შესრულებამდე მნიშვნე​ლოვანია დავრწმუნდეთ, რომ დავალების დაგეგმვის კონკრეტული ნაწილი დასრულე​ბულია. საჭიროა აუდიტორის საკონტროლო კითხვარის შევსება არააუდიტორული მომსახურებების მიწოდებისათვის განკუთვნილ ფორმასთან ერთად. უნდა მოხდეს არსებითობისა და რისკის შეფასება (ეს შეიძლება ეფუძნებოდეს წინასწარ ფინანსურ ანგარიშგებებს,  მმართველობითი აღრიცხვის ანგარიშებს, ბიუჯეტებს ან წინა პერიოდის ინფორმაციას, იმისდა მიხედვით, თუ რა არის ხელმისაწვდომი). შემდეგ შესაძლებელია შერჩევითი მოცულობის განსაზღვრა, რომელიც ადეკვატური სამუშაოს შესრულებას უზრუნველყოფს. შემდეგ გარკვეული პროცედურების შესრულებაა საჭიროა აუდიტის მთავარი ვიზიტის პერიოდში, რათა მოხდეს წინარე (წინასწარ) შედეგებსა და ფინანსურ ანგარიშგებებში მოყვანილ მონაცემებს შორის კავშირის/ბმის დადგენა, რათა მოხდეს ფინანსურ ანგარიშგებებში წარმოდგენილ მონაცემებთან მიმართებაში რწმუნების მიღება (ასს 330, პუნქტი 12). ტრანზაქციების ტესტების ჩატარება აგრეთვე შესაძლებელია სააღრიცხვო პერიოდის მხოლოდ რომელიმე ნაწილთან მიმართებაში, ხოლო დანარჩენი სამუშაო შესაძლოა შესრულდეს საბოლოო აუდიტის პერიოდში. 

4.1. აუდიტორული მტკიცებულების ხარჯ ეფექტიანობა 
და მისი საიმედოობა
დანახარჯების საკითხმა არასდროს არ უნდა შეუშალოს ხელი აუდიტორული სამუშაოს საკმარისი მოცულობით ჩატარებას. თუმცა, აუდიტის ძირითადი მიზანი ყოველთვის იქნება საკმარისი აუდიტორული მტკიცებულების მოპოვება, ყველაზე რენტაბელური მიდგომის გამოყენებით. საკვანძო ფაქტორებია:
· ბუღალტრული ნაშთის ან ტრანზაქციების კლასის ხასიათი/ბუნება და შემადგენლობა;
· ბუღალტრული აღრიცხვისა და კონტროლის სისტემის ორგანიზება; და
· იმ მტკიცებულებების საიმედოობა, რომლებიც პოტენციურად ხელმისაწვდომი იქნება.
ზოგადად, მართებულია შემდეგი დებულებები (ასს 500, პუნქტი გ1):
· დამოუკიდებელი წყაროებიდან მიღებული აუდიტორული მტკიცებულებები უფრო საიმედოა, ვიდრე დამკვეთის ჩანაწერებიდან/წიაღიდან  მიღებული;
· დამკვეთის ჩანაწერებიდან/წიაღიდან მიღებული აუდიტორული მტკიცებულებები უფრო საიმედოა, როცა სააღრიცხვო და შიდა კონტროლის სისტემები ეფექტურად მუშაობენ;
· უშუალოდ აუდიტორების მიერ მოპოვებული აუდიტორული მტკიცებულება უფრო საიმედოა, ვიდრე დამკვეთისგან მიღებული აუდიტორული მტკიცებულება;
· წერილობითი მტკიცებულებები უფრო საიმედოა, ვიდრე ზეპირი მტკიცებულებები; და
· ორიგინალი დოკუმენტები უფრო საიმედოა, ვიდრე სკანირებული ასლები, ფოტო ასლები, ფაქსით და ელფოსტით მიმოწერა.
5. 
რა არის ძირითადი პროცედურები?
ძირითადი პროცედურები (ასს 500, პუნქტები გ14 – გ 25) ესაა სპეციფიკური აუდიტორული ტესტები, რომლებიც ეხება ცალკეულ ტრანზაქციებს ან ფინანსურ ანგარიშგებებში მოცემულ ნაშთებს და ჩვეულებრივ ოთხ ძირითად კატეგორიად იყოფა:
· ანალიზური პროცედურები (ტექნიკურად ისინი აგრეთვე წარმოადგენენ კონტროლის ტესტებს);
· ტრანზაქციების ელემენტების ტესტები (განკუთვნილია ტრანზაქციების ტესტე​ბისათვის);
· ანგარიშთა ნაშთების ელემენტების ტესტები (განკუთვნილია ფინანსური შედეგების ანგარიშგებასა და ფინანსური მდგომარეობის ანგარიშგებაში, წარმოდგენილი მონაცე​მების ტესტირებისათვის ანუ „ძირითადი ტესტირება“); და
· საკვლევი ტესტები.
6. 
ანალიზური პროცედურები
ანალიზური პროცედურების, ძირითადი აუდიტორული პროცედურების სახით გამოყე​ნებაზე გავლენას ახდენს სხვადასხსვა ფაქტორი  (ასს 520, პუნქტი 5/ასს 520, პუნქტი გ6-გ14). ესენია:
· აუდიტორული მიზნები და რწმუნების ხარისხი, რომელიც მოპოვებულ მტკიცებულებებს შეიძლება მიენიჭოს;
· არსებითობა და რისკი, რომელიც დაკავშირებულია შემოწმებას დაქვემდებარებული ანგარიშის ნაშთთან/მნიშვნელობასთან;
· მონაცემების სანდოობა;
· ინფორმაციის წყარო;
· ინფორმაციის ბუნება/ხასიათი და მისი აქტუალურობა;
· ის დაწესებული კონტროლი, რომლებიც ასეთი ინფორმაციის მომზადების პროცესზეა დაქვემდებარებული; 
· საკვანძო მაჩვენებლების/მახასიათებლების, კომპონენტებად ჩაშლის შესაძლებ​ლობა;
· აქვს თუ არა ხელმძღვანელობას შესაბამისი (რომელშიც დასაქმებულნი არიან) ბიზნესის სწორი ფინანსური აღქმის/გაგების უნარი; 
· გამოსაყენებელი ინფორმაციის შესადაროსობა (მაგალითად, შესაბამისი დარგის მაჩვენებლების/კოეფიციენტების შესახებ ან/და სხვა ინფორმაცია შესაძლოა რამდენიმე წლით მოძველებული იყოს და აღარ ახლდებოდეს);
· ვითარებების, მოვლენებისა და ურთიერთობების - დამაჯერებლობა, სარწმუ​ნოობა და წინასწარგანჭვრეტადობა (რთულია ახალი დამკვეთებისთვის ზუსტი პროგნოზების გაკეთება; ან ისეთი დამკვეთებისთვის, რომლებიც საპროექტო სამუშაოს - სტანდარტული მოგების მარჟის გარეშე აწარმოებენ); 
· ჩართული პერსონალის უნარები (ანალიზური პროცედურები უნდა შეს​რულდეს აუდიტის ისეთი  პერსონალის მიერ, რომელსაც საკმარისი გამოც​დილება გააჩნია და კარგად იცნობს დამკვეთს - იმ სფეროს ჩათლით, რომელშიც დამკვეთი მოღვაწეობს); და
· ინფორმაციის ხელმისაწვდომობა (მაგალითად, ბიუჯეტები იშვიათ შემთხ​ვევაშია ხელმისაწვდომი).
ანალიზური პროცედურების ჩატარებისას, საჭიროა შემდეგი ნაბიჯების გადადგმა:
· რომელიმე პროცედურის ჩატარებამდე ჩამოაყალიბეთ მოსალოდნელი შედეგი და​საშვები „გადახრის/ტოლერანტობის“ მითითებით (რომელიც არ უნდს აღემატე​ბოდეს  სამუშაო არსებითობას) (ასს 520, პუნქტი 5(გ) / ასს 520, პუნქტი გ15);
· შეადარეთ რეალური შედეგები მოსალოდნელ შედეგებს;
· გამოიკვლიეთ არასათანადო გადახრები (ასს 520, პუნქტი 7(ა));
· დაადოკუმენტირეთ და სრულად დაასაბუთეთ ხელმძღვანელობის მიერ მოწოდებული განმარტებები; და
· სიტუაციის გააზრების შედეგად გააკეთეთ დასკვნა.
არსებობს ანალიზური პროცედურების ოთხი სახეობა, რომლებსაც განვიხილავთ  რიგრიგობით:
· ჯამური თანხების საკონტროლო გამოთლა;
· ტენდენციების ანალიზი;
· კოეფიციენტების ანალიზი; და
· გონივრულობის ტესტები.

6.1. ჯამური თანხების საკონტროლო გამოთლა
(ასს 520, პუნქტი გ6-გ8)
აქ იგულისხმება ნაშთის თეორიული ჯამის გამოანგარიშება მიღებული მტკიცებუ​ლებების საფუძველზე და მისი ფაქტობრივ ბალანსთან შედარება. მაგალითად, გამყიდველების საკომისიოების შემოწმება მთლიანობაში შესაძლებელია  საერთო გაყიდ​ვების გამრავლებით საკამოსიო განაკვეთზე.


6.2. ტენდენციებისანალიზი
(ასს 520, პუნქტი გ1)

აქ იგულისხმება მოცემულ პუნქტში/მუხლში დროის განმავლობაში ცვლილებების ანალიზი. ტენდენციების ანალიზის პროცედურები  შეიძლება იყენებდეს გრაფიკებს, მოიცავდეს საშუალო არითმეტიკულის ან უფრო რთული ტექნიკების გამოყენებას, როგორიცაა რეგრესიული ანალიზი.

6.3. კოეფიციენტების ანალიზი 
(ასს 520, პუნქტი გ2)
კოეფიციენტების ანალიზი თავის თავში გულისხმობს ძირითადი კოეფიციენტების გაანგარიშებას, როგორიცაა მოგებიანობა, ლიკვიდურობა, ასევე მოზიდული და საკუთარი კაპიტალის თანაფარდობის კოეფიციენტი. ზოგიერთი, ყველაზე ხშირად გამოთვლადი კოეფეციენტი ჩართულია დანართში 3.9. შემდეგ ხდება მათი მოლო​დინთან შედარება, რომლებიც შესაძლოა, ეფუძნებოდეს წინა პერიოდებს, ბიუჯეტებს, მსგავს საწარმოებს ან სხვადასხვა დანაყოფებს ერთი და იმავე ორგანიზაციის ფარგლებში. შესაძლოა, საჭირო გახდეს ამ ყველაფრის „გაანალიზება“, მიმდინარე სააღრიცხვო (აუდიტის) პერიოდში არსებული გარემოებების გამოსავლენად/გამოსახატად.
ჩვეულებრივ, გამოიყენება კოეფიციენტების ანალიზი, მაგრამ უფრო მეტი ეფექტურო​ბისთვის, აუდიტორებმა უნდა უზრუნველყონ:

· კოეფიციენტების გამოთვლის თანმიმდევრულობა;
· შესადარებელ პოზიციებს/პარამეტრებს შორის შესაბამისი დამოკიდებულების არსებობა; და
· უჩვეულო ელემენტებისათვის გაანგარიშებების კორექტირება, რომ​ლებსაც, წინააღმდეგ შემთხვევაში, შედეგების დამახინჯება შეუძლია. 

6.4. გონივრულობის ტესტები

(ასს 520, პუნქტი გ7)
გონივრულობის პროცედურები მიზნად ისახავს ობიექტის შეფასების კონცეფციის შემუშავებას ისეთი მიდგომის საფუძველზე, რომელიც ფინანსურ და საოპერაციო მონა​ცემებს მოიცავს. ჯამური თანხების საკონტროლო გამოთვლა გონივრულობის ტესტის ერთ-ერთ ნაირსახეობას წარმოდგენს, მაგრამ სხვა მაგალითად შეიძლება გამოგვადგეს საშუალო ხელფასის გამოთვლა - სახელფასო ხარჯისა და თანამშრომელთა საშუალო რაო​დენობის საფუძველზე და აგრეთვე დასკვნის გამოტანა იმის შესახებ, თუ რამდენად შეე​საბამება აღნიშნული ჩვენ მიერ გამოთვლილ მოლოდინს და რამდენად „გონივრულია“ ეს. 
7. 
ოპერაციებისა და ანგარიშთა ნაშთების ელემენტების ტესტები

(ასს 500, პუნქტი 10)
ოპერაციებისა და ანგარიშთა ნაშთების ელემენტების ტესტების გამოყენება შესაძლებელია ტრანზაქციებისა და ნაშთების შესამოწმებლად და მათი გამოყენება დაშვებულია როგორც საქმიანობის შედეგების ანგარიშ(ებ)ის, აგრეთვე ფინანსური მდგომარეობის შესახებ ანგარიშის მუხლებისადმი.
ისინი ორ ძირითად კატეგორიად იყოფა:
· 100%-იანი ტესტირება;  და
· შერჩევითი ტესტირება. 

7.1.  100%-იანი (სრული) ტესტირება 
(ასს 500, პუნქტი გ53)
სახელწოდებიდან გამომდინარე, 100%-იანი ტესტირება ითვალისწინებს გენერალური ერთობლიობის ყველა ერთეულის შემოწმებას. ამ მეთოდის გამოყენება შეიძლება იყოს შესაფერისი:
· თუ გენერალური ერთობლიობა შედგება მაღალი რიცხობრივი მნიშვნელობის მქონე მცირე ოდენობის ერთეულებისაგან; ან
· თუ შეცდომის რისკი განსაკუთრებულად მაღალია.

7.2. შერჩევითი ტესტირება
 (ასს 500, პუნქტი გ54-გ56)
ხშირ შემთხვევაში 100%-იანი ტესტირება არაპრაქტიკულია და შესაბამისად შერჩევითი ერთობლიობა იტესტება.
შერჩევის საფუძველებია:
· მაღალი რიცხობრივი მნიშვნელობის მუხლები, ერთეულები (მათ შორის, ისინი, რომლებიც აღემატებიან სამუშაო არსებითობას);
· საკვანძო მუხლები; და
· წარმომადგენლობითი მუხლები/ერთეულები ნარჩენ გენერალურ ერთობლიობაში (შერჩევა).
მაღალი რიცხობრივი მნიშვნელობის მქონე მუხლები/ერთეულები
 (ასს 500, პუნქტი გ54)

მაღალი რიცხობრივი მნიშვნელობის მქონე მუხლების შემოწმება, გარკვეული მნიშვნე​ლობის ზემოთ ყველა მუხლის/ერთეულის შემოწმებას გულისხმობს (ხშირად, თუმცა არა ყოველთვის, სამუშაო არსებითობის დონე). აღნიშნული მეთოდი ხშირად გამოიყენება, როცა მაღალი რიცხობრივი მნიშვნელობის მქონე მუხლში არსებულ შეცდომას შეუძლია არსებითი გავლენის მოხდენა თანხებზე, ან, როდესაც ეს ანგარიშის ნაშთის დიდი ნაწილის შესახებ აზრის ჩამოყალიბების ეფექტურ საშუალებას წარმოადგენს. უმეტეს შემთხვევებში, ეს მიდგომა კომბინირებული უნდა იყოს ნარჩენი ერთობლიობიდან წარმო​მადგენლობითი შერჩევის განსაზღვრის მიდგომასთან.
საკვანძო მუხლები

(ასს 500, პუნქტი გ54)

საკვანძო მუხლების ტესტირება ესაა ისეთი მუხლების ტესტირება, რომლებსაც აქვთ განსაკუთრებული მიდრეკილება რისკისადმი, ან როცა არსებობს იმის გაზრდილი შესაძლებლობა, რომ ფინანსური ანგარიშგება არსებით შეცდომებს შეიცავდეს. აღნიშნული შეიძლება მოიცავდეს:
· მუხლებს, რომლებიც არ ექვემდებარება ჩვეულ/შესაბამის კონტროლის პროცედურებს ან არ ექცევიან ბიზნესის ჩვეული პროცედურების ფარგლებში;
· მუხლები, რომლებთან მიმართებაშიც წინა პერიოდებში შეცდომები ფიქსირდება  (ისტორიულად);
· მუხლები, რომლებიც შეიძლება მიუთითებდეს თაღლითობაზე ან კანონთან და რეგულაციებთან შეუსაბამობაზე;
· დაკავშირებული მხარეების მიერ წარმოებული ტრანზაქციები;
· ანგარიშების ნაშთები, რომლებზეც უჩვეულოდ დაბალი აქტივობა ფიქსირდება ხანგრძლივი პერიოდის განმავლობაში (მაგალითად, ძნელად გაყიდვადი მარაგები); და
· სხვა უჩვეულო მუხლები/ერთეულები ან ანომალიები.
ზემოაღნიშნული ასევე კომბინირებული უნდა იქნეს, ნარჩენი ერთობლიობიდან წარმო​მადგენლობითი შერჩევის განსაზღვრის მიდგომასთან. 
წარმომადგენლობითი (შერჩევითი) ერთეულები შერჩევა)

(ასს 500, პუნქტი  გ56)
ნებისმიერი დიდი რიცხობრივი მნიშვნელობის მქონე ან საკვანძო მუხლების ტესტირებასთან ერთად, უმეტეს შემთხვევაში, უნდა ჩატარდეს წარმომადგენლობითი ერთეულებისაგან შემდგარი შერჩევითი ერთობლიობის ტესტირებაც. წარმომადგენ​ლობითი ერთობლიობის შერჩევის შესახებ, მეტი ინფორმაცია მოცემულია ქვემოთ.
8. 
შერჩევა
ასს 530, პუნქტი 5(ა) – „აუდიტორული შერჩევა“, შერჩევას განმარტავს როგორც - აუდიტორული პროცედურების გამოყენება მოცემულ გენერალურ ერთობლიობაში შემავალი ერთეულების 100%-ზე ნაკლები ერთეულის მიმართ ისე, რომ ყველა შესარჩევ ერთეულს ჰქონდეს ერთნაირი შერჩევის შანსი, რათა აუდიტორმა მიიღოს დასაბუ​თებული საფუძველი იმისათვის, რომ ჩამოაყალიბოს დასკვნა იმ გენერალური ერთობ​ლიობისთვის, საიდანაც შეარჩია შერჩევითი ერთობლიობა;
სტატისტიკურო შერჩევა

(ასს 530. პუნქტი  5)

სტატისტიკური შერჩევა - შერჩევის ნებისმიერი მიდგომა, რომელსაც  ახასიათებს შემდეგი ნიშნები:

(i) 
შერჩევითი ერთობლიობის მუხლების შემთხვევითი შერჩევა; და

(ii)
ალბათობის თეორიის გამოყენება შერჩევითი ერთობლიობის შედეგების შესაფა​სებლად, მათ შორის შერჩევის რისკის გასაზომად;

შერჩევის ისეთი მიდგომა, რომელსაც არ ახასიათებს (i) და (ii) ქვეპუნქტების ნიშნები, მიიჩნევა არასტატისტიკურ შერჩევად.
შერჩევა მოიცავს წარმომადგენლობით მუხლებს, ასე, რომ მასში არ გაერთიანდება მუხლები, მხოლოდ დიდი თანხობრივი მაჩვენებლის ან მხოლოდ სხვა რომელიმე გამორჩეული პარამატრის მიხედვით.  მიუხედავად ამისა, დიდი ღირებულების ან სხვა რაიმე ძირითადი პარამეტრით გამორჩეული ერთეულების ტესტირება შესაძლებელია საკმარისი აუდიტორული საიმედოობის გარანტი აღმოჩნდეს და, აქედან გამომდინარე, შერჩევა არ ჩაითვლება მუხლების დეტალური ტესტირების ერთადერთ საშუალებად. მხედველობაში უნდა იქნეს მიღებული რისკი იმისა, რომ დამკვეთი შენიშნავს, რომ დაბალი ღირებულების მქონე ერთეულების ტესტირება არ განხორციელდა, რამეთუ ეს რისკი პოტენციურად ზრდის თაღლითობის რისკს.

8.1  შერჩევითი მოცულობის გამოთვლა

შერჩევითი მოცულობის გამოთვლა დამოკიდებული იქნება იმაზე, ელემენტების ტესტირება განხორციელდება ნაშთებისა და ტრანზაქციების მიმართ, თუ განხორციელ​დება კონტროლის ტესტირება. 
ნაშთების ტესტირება (საქმიანობის შედეგების ანგარიშგებასა (ანგარიშგებები) თუ ფინანსური მდგომარეობის ანგარიშგებაში)

ფინანსური მდგომარეობის ანგარიშგების ტესტირებისას, ყოველთვის აღნიშნული მეთოდი იქნება გამოყენებული, ამასთანავე კონკრეტულ გარემოებებში, ეს მეთოდი შესაძლებელია საქმიანობის შედეგების ანგარიშგების ნაშთების ტესტირებისთვისაც აღმოჩნდეს მიზანშეწონილი. მაგალითად, თუ საქმიანობის შედეგების ანგარიშგების ნაშთ(ებ)ს შედარებით მცირე ოდენობის ტრანზაქციები შეადგენს, ან იმ შემთხვევაში, თუ იკვეთება რამდენიმე დიდი თანხობრივი მაჩვენებლით გამორჩეული ერთეულის ან სხვა რომელიმე ძირითადი ერთეულის ცალკე ტესტირების შესაძლებლობა, სავსებით შესაძ​ლებელია, რომ ეს მეთოდი უფრო ეფექტური აღმოჩნდეს.   
პირველ რიგში, ტესტირებისთვის შერჩეული იქნება დიდი რიცხობრივი მნიშვნელობის მქონე ერთეულები და საკვანძო ერთეულები, ამიტომ გამოყენებული უნდა იყოს შემდეგი ფორმულა:

	შერჩევითი 

ერთობლიობის =

მოცულობა         
	გენერალური ერთობლიობის ღირებულება - დიდი ღირებულების ერთეულები ან საკვანძო ერთეულები x R

	
	არსებითობის დონე


რისკის ფაქტორი „R“ აღებულია მარტივი საძიებო ცხრილიდან და ეფუძნება რისკის შეფასებას და იმ გარემოებას, თუ რამდენად იქნება მხარდაჭერილი, დეტალური ძირითადი ტესტირების პროცესი, ერთობლივი ანალიზური პროცედურებით ან/და კონტროლების ტესტირებით.
ტრანზაქციების ტესტირება (მხოლოდ საქმიანობის შედეგების ანგარიშგების მუხლები) და კონტროლების ტესტირება
იმ შემთხვევებში, როდესაც საქმიანობის შედეგების ანგარიშგების ნაშთებში მრავალ​რიცხოვანი ტრანზაქციების შემოწმებაა საჭირო, ან როდესაც ტესტირება ხორციელდება ტრანზაქციების შემცირებულად შეფასების დასაფარად, სავარაუდოდ, უფრო ეფექტური იქნება, თუ აქცენტი გაკეთდება ტრანზაქციების ტესტირებაზე, ვიდრე ნაშთების შემოწმებაზე. ასეთ შემთხვევებში, შერჩევითი ერთობლიობის მოცულობის გამოთვლის სხვა მეთოდი გამოიყენება.

შერჩევის იგივე მეთოდი გამოიყენება კონტროლის ტესტირებისას,  თუმცა, ნაკლებად სავარაუდოა, რომ კონტროლის ტესტირება ოდესმე განხორციელდეს, დაბალი რისკის გარემოს გარდა სხვა რომელიმე პირობებში. 

ტრანზაქციების ან კონტროლის ტესტირებისათვის, შერჩევითი ერთობლიობის მოცუ​ლობის განსაზღვრისას, მუხლებისა და ცალკეული ერთეულების რიცხობრივ სიდიდეს მნიშვნელობა არ მიენიჭება, ვინაიდან თვითონ უშუალოდ სისტემის ტესტირება უნდა მოხდეს. რეკომენდებულია შემდეგი მოცულობის შერჩევითი ერთობლიობის გამოყენება: 
წინასწარი თანდაყოლილი რისკი                                შერჩევითი ერთობლიობის მოცულობა



დაბალი

      




   25



საშუალო






   40



მაღალი






   60+

რისკის დონის გამოხატულება, შესაბამის პოპულაციაში მოსალოდნელი გადახრების (დე​ვიაციების) პროცენტულ მაჩვენებლებში, წამოდგენილია ქვემოთ:
რისკის დონე                             მოსალოდნელი გადახრების პროცენტულ მაჩვენებელი

    დაბალი






0

    საშუალო





0.25-დან 2.5-მდე

    მაღალი





      2.75 ზემოთ

შერჩევის აღნიშნული მოცულობა ეფუძნება იმ სტატისტიკურ ფაქტს, რომ დაახლოებით 2 მილიონიან გენერალურ ერთობლიობაში, 10%-იანი დასაშვები გადახრით, იმ შემთხვევაში, თუ შერჩევაში აღმოჩენილი არ არის უზუსტობები, არსებობს 90% ალბათობა იმისა, რომ თანდაყოლილი რისკი არ იქნება შეფასებული როგორც ძალიან დაბალი. როდესაც უზუსტობების რისკი იზრდება, საკმარისი აუდიტორული რწმუნების მისაღწევად უნდა გაიზარდოს შერჩევითი მოცულობაც. ანალოგურად, თუ შერჩევის ფარგლებში აღმოჩენილია უზუსტობა, უნდა მოხდეს შერჩევითი მოცულობის გაფარ​თოება იმგვარად, რომ შესაძლებელი იყოს დასკვნის გაკეთება იმასთან დაკავშირებით, თუ რამდენად ლოკალურ ერთჯერად შემთხვევასთან გვაქვს საქმე.
ცხრილი, შერჩევითი მოცულობის გამოთვლისა და ჩაწერისათვის, მოცემულია დანართში 1.17. იგი უნდა შეივსოს დაგეგმვის ეტაპზე და, საჭიროების შემთხვევაში, მისი გადა​ხედვა - დავალების შესრულების - საველე სამუშაოების ეტაპზე უნდა მოხდეს. 

ზემოთ აღნიშნული შერჩევითი მოცულობა სათანადოდ ითვლება, თუ გენერალურ ერთობ​ლიობაში 500-ზე მეტი ერთეულია გაერთიანებული. შერჩევის პრინციპების თანმიმდევრულობის უზრუნველსაყოფად, პოპულაციისათვის - 500-ზე ნაკლები ერთეუ​ლით და დაბალი რისკის არსებობის პირობებში, შერჩევით ერთობლიობაში მოყოლილი ერთეულების ოდენობა უნდა იყოს, ტრანზაქციების რაოდენობიდან კვადრატული ფესვი, მეტობით დამრგვალებული უახლოეს 5-ის ჯერადამდე. საშუალო რისკის არსებობის პირობებში, მიღებული მოცულობა გაამრავლეთ დამატებით კოეფიციენტზე 1.6-ის ოდენობით, (ანუ გვექნება თანაფარდობა 40/25 = 25*1.6), ხოლო მაღალი რისკის არსებობის პირობებში კი კოეფიციენტზე 2.4-ის ოდენობით (ანუ გვექნება თანაფარდობა 60/25 =25*2.4). შესაბამისად,  მივიღებთ შერჩევის მოცულობის ერთობლიობის გაანგარიშების შემდეგ ცხრილის:  
	გენერალური ერთობლიობის მოცულობა
	დაბალი 
რისკი
	საშუალო 
რისკი
	მაღალი 
რისკი

	401 ან მეტი
	25
	40
	60+

	226 – 400
	20
	32
	48+

	101 – 225
	15
	24
	36+

	26 – 100
	10
	16
	24+

	1 – 25
	5
	8
	12+


ასე, რომ საშუალო რისკის არსებობის პირობებში, გენერალური ერთობ​ლიობით 86, შერჩევის მოცულობა იქნება 16 ელემენტის ტოლი (კვადრატული ფესვი 86-დან = 9,27, დამრგვალებული მეტობით უახლოეს 5-ის ჯერადამდე=10-ს, რადგან საშუალო რისკის პირობებში ვიმყოფებით > გამრავლებული კოეფიციენტზე 1,6 = 16 ელემენტს). 

აღნიშნული შერჩევა შესაძლებელია, გამოყენებულ იქნეს ნებისმიერი დავალების შესასრულებლად, სადაც ტრანზაქციების ტესტირება ან კონტროლის ტესტირება გამოი​ყენება. უნდა გვახსოვდეს, რომ მცირე პოპულაციების შემთხვევაში, ტრანზაქციებისა და კონტროლის ტესტირება, შესაძლოა არ იყოს აუდიტორული მტკიცებულებების მოპოვების სათანადო მეთოდი.
ძირითადი პროცედურების შესრულებისას ასევე დასაშვებია,  რომ  გენერალური ერთობ​ლიობის დარჩენილი ნაწილიდან შერჩეული მუხლების/ერთეულების რაოდენობაც (ყველა იმ მუხლის/ერთეულის ტესტირების შემდეგ, რომლებიც სამუშაოს არსებითობას აღე​მატება და ასევე, სხვა მუხლების, რომლებიც გენერალური ერთობლიობიდან უნდა შეირჩეს) ზემოთ მოყვანილი ზღვრული ოდენობებით განისაზღვრებოდეს. 
8.2 შერჩევითი ერთობლიობის შერჩევის მეთოდები 

(ასს 530, დანართი 4)

შერჩევითი ერთობლიობის შერჩევის მეთოდზე გავლენას მოახდენს ტესტირების მიზანი, გენერალური ერთობლიობის შემადგენლობა, შესამოწმებელი მუხლების/ერთეულების ტიპი (მაგ. დანომრილია თუ არა ისინი წინასწარ) და შერჩევითი მოცულობა. ტრანზაქციების მიახლოებითი რაოდენობა მითითებული უნდა იყოს შერჩევითი მოცულობის ცხრილში, გამოყენებული მიდგომის დასაბუთების უზრუნველსაყოფად. 
უსისტემო შერჩევა

იმ შემთხვევაში, თუ გენერალური ერთობლიობის ელემენტები არ არის წინასწარ დანომრილი, აუდიტორს სხვა გზა არ რჩება, გარდა იმისა, რომ ელემენტები უბრალოდ უსისტემოდ აირჩიოს, რაც ხშირ შემთხვევაში, არასწორად მოიხსენიება როგორც შემთხვევით შერჩევა და ეს არ არის მართებული. შერჩევის ეს მეთოდი არ არის სტატისტიკური შერჩევის რომელიმე ფორმა და ასევე არ არსებობს იმის გარანტია, რომ აუდიტორის მიკერძოება შერჩევისადმი არ იმოქმედებს შერჩევის ერთობლიობაზე. შერჩევის ეს მეთოდი გამოყენებულ უნდა იქნეს მხოლოდ  იმ შემთხვევაში, როდესაც შერჩევის სხვა ფორმის გამოყენება შეუძლებელია.

შემთხვევითი შერჩევა

ამ მეთოდის გამოყენებისას ხდება შემთხვევითი რიცხვების გამოყენება შემთხვევითი რიცხვების ცხრილებიდან (იხ. დანართი 1.18), შესამოწმებელი მუხლების იდენტიფი​ცირების მიზნით (იდეალურ შემთხვევაში, გენერალური ერთობლიობის ელემენტები გადანომრილი უნდა იყოს). ცხრილების გამოყენებისას, ამავე ცხრილების ფარგლებში, შერჩევის დაწყებისას გამოყენებული ათვლის წერტილი, შემოწმების ყოველ ეტაპზე უნდა იცვლებოდეს. თუ გვაქვს ისეთი ელემენტები, რომლებიც შესაბამისი ნომრების დიაპაზონს გარეთ აღმოჩნდნენ, ან  შესაბამისი რიცხვი შემთხვევით ორჯერ იქნა დაგენერირებული, მაშინ უნდა მოხდეს ასეთი რიცხვების გაუქმება და გამოყენებულ იქნეს დამატებითი შემთხვევითი რიცხვები მანამ, სანამ ელემენტების საკმარისი რაოდენობა არ იქნება შერჩეული.
სისტემური შერჩევა

სისტემური შერჩევისას, შერჩევის ინტერვალი გამოითვლება გენერალური ერთობლიობის მოცულობის, შერჩევით მოცულობაზე გაყოფით.  შერჩევითი მოცულობის განსაზღვრის შემდეგ ხდება ყველა იმ ელემენტის გამოყოფა, რომელიც შერჩევის ინტერვალს შეე​საბამება.   
მაგალითად, საქონლის მიწოდების ზედნადები დოკუმენტები დანომრილია 1-დან 4000-მდე და გამოყენებულ უნდა იქნეს შერჩევითი მოცულობა, რომელიც უდრის 25-ს.
აქედან გამომდინარე, მიიღება შერჩევის ინტერვალი 160 (4000/25). შემთხვევითი „სტარტისათვის“  საწყისი ნიშნული უნდა განისაზღვროს პირველი 160-ის ფარგლებში, მაგალითისათვის ავიღოთ 52-ე; (აღნიშნული კვლავ შემთხვევითი რიცხვების ცხრილის გამოყენებით უნდა განისაზღვროს). ზემოაღნიშნული მიდგომოთ, შერჩეული ზედნადები დოკუმენტების ნომრები იქნება 52, 212 ( =52 + 160), 372 (=52 + (2 x 160)) და ა.შ. 
სისტემური შერჩევა გამოიყენება მაშინ, როდესაც გენერალური ერთობლიობა გადანომრილია და არა მაშინ, როდესაც მისი შეფასება ფულადი ღირებულების ნიშნით ხდება; მაგ., როდესაც შემოსავლის სისრულის შემოწმება, შეკვეთების ნუმერაციის რიგითობის სისწორეზე დაყრდნობით ხდება. მიუხედავად ამისა, შესაძლებელია, რომ ამ დროს წარმომადგენლობითი შერჩევა ვერ იქნეს უზრუნველყოფილი, თუ გენერალური ერთობლიობას ხისტი სტრუქტურა გააჩნია. 
ფულადი ერთეულის მიხედვით შერჩევა 

ფულადი ერთეულის მიხედვით შერჩევის არსი ის არის, რომ შერჩევა წარმოებს ფულადი  ერთეული ღირებულებიდან გამომდინარე და არა ფიზიკური რიგითობიდან/ერთე​ულიდან გამომდინარე. ეფექტურობის თვალსაზრისიდან, აღნიშნული მეთოდი მხოლოდ იმ შემთხვევაში უნდა იქნეს გამოყენებული, თუ კუმულაციური ინფორმაცია მარტივად ხელმისაწვდომია.
მაგალითად, თუ გენერალური ერთობლიობა შედგება 100 ერთეულისაგან, რომელიც ჯამში თანხობრივად შეადგენს 90,000 ფე-ს, ხოლო შერჩევის მოცულობა განისაზღვრა 30-ით.
შერჩევის ინტერვალი იქნება 90,000 ფე / 30, ე.ი. 3,000 ფე.
შემთხვევით შერჩეულ საწყის სასტარტო თანხად, (პირველი 3,000 ფ.ე.-ს ფარგლებში) შეირჩა 564.
	მუხლის/ ერთეულის ნომერი
	მუხლის/ ერთეულის მნიშვნელობა (ღირებულება)
CU
	კუმულაციური
მნიშვნელობა

(ღირებულება)
CU
	ტესტირებას დასაქვემდებარებელი მუხლები/ერთეულები


	1
	252
	252
	

	2
	1,060
	1,312
	ფე(შემთხვევითი საწყისი564)

	3
	614
	1,926
	

	4
	93
	2,019
	

	5
	3,178
	5,197
	ფე(564 + 3,000 = 3,564)

	6
	486
	5,683
	

	7
	2,301
	7,984
	ფე(3,564 + 3,000 = 6,564)

	8
	2,074
	10,058
	ფე(6,564 + 3,000 = 9,564)

	-
	-
	-
	

	-
	-
	-
	

	-
	-
	-
	

	97
	732
	84,745
	ფე(81,564 + 3,000 = 84,564)

	98
	1,609
	86,354
	

	99
	2,732
	89,086
	ფე(84,564 + 3,000 = 87,564)

	100
	914
	90,000
	


თუ ერთეულის ფულადი ღირებულება შერჩევის ინტერვალს აღემატება, იგი უდავოდ მოჰყვება შერჩევაში. აქედან გამომდინარე, ფულადი ერთეულის მიხედვით შერჩევა არის დიდი ღირებულების მქონე მუხლების ავტომატური შერჩევის საშუალება და გამორიცხავს გენერალური ერთობლიობიდან შერჩევის პროცესის დაწყებამდე, მათი გამოხშირვის საჭიროებას. როდესაც ერთეულს გააჩნია ორი შერჩევის ინტერვალი, დამატებითი მუხლის არჩევის საჭიროება აღარ იარსებებს; ფაქტობირვად, მოწმდება სავალუტო ერთეულების სრული შერჩევა, თუმცა, ერთი მუხლის ტესტირება გულისხმობს რწმუნებას ორ სავალუტო ერთეულზე. ფულადი ერთეულის მიხედვით შერჩევა არ შეიძლება გამოყენებულ იქნეს, თუ გენერალური ერთობლიობა არ არის შეფასებული (არ გააჩნია ღირებულება).

ეს მეთოდი გამოსადეგია სავაჭრო დებიტორული და სავაჭრო კრედიტორული დავალიანებების ტესტირებისთვის, რადგან ის ფოკუსირდება (ყურადღებას ამახვილებს) უფრო დიდი ღირებულების მქონე ერთეულებზე, მაგრამ, ამავდროულად, არც დაბალი ღირებულების მქონე ერთეულებს ტოვებს უყურადღებოდ.

8.3 უზუსტობების შეფასება
სავალდებულოა, ყველა აღმოჩენილი უზუსტობის შეფასება. არ უნდა მოხდეს აღმოჩე​ნილი უზუსტობების უგულებელყოფა იმის გამო, რომ თავისთავად არაარსებითია. შეცდომის მიზეზი გამოკვლეულ უნდა იქნეს (ასს 530, პუნქტი 12).
უზუსტობების შეფასების ძირითადი ეტაპებია:
· უზუტობის მიზეზის ანალიზი (მაგალითად, ხომ არ იყო ეს ერთჯერადი ან ლოკალური უზუსტობა, ან ხომ არ მოხდა, ჩვეულებრივ, მასზე პასუხისმგებელი პირის შვებულებაში ყოფნის დროს (ასს 530, პუნქტი 13);

· გააფართოეთ შერჩევითი მოცულობა/ჩაატარეთ საკვლევი ტესტები და სხვა, რათა  დადგინდეს უზუსტობათა მიზეზები;
· უზუსტობათა მოცულობის პროეცირება;
· დასკვნების გაკეთება.
8.4 უზუსტობების გავლენის ანალიზი

(ასს 530, პუნქტი 12)

თუ ერთეული უზუსტობა იზოლირებულად მიიჩნევა, ეს უნდა დადასტურდეს კლიენტთან საუბრის შედეგადაც, შემდგომი განხილვისას ან შემდგომი დეტალური ტესტირებისას (ასს 530, პუნქტი 13). თუ გამოვლენილი უზუსტობები დაკავშირებულია კონკრეტულ მოვლენასთან ან სხვა საერთო მახასიათებლებთან, აღნიშნული მახასიათებლების შემცველი ყველა სხვა ელემენტი შესაძლებელია მოითხოვდეს შემდგომ დეტალურ ტესტირებას.
8.5 პროეცირებადი უზუსტობები

(ასს 530, პუნქტი 14)
უნდა ვივარაუდოთ, რომ ყველა დაშვებული უსუსტობა გამეორებადია, რაც ნიშნავს იმას, რომ მათ შეუძლიათ გავლენა მოახდინოს მთლიანად გენერალურ ერთობლიობაზე, თუ ვერ დადასტურდება, რომ აღნიშნული უზუსტობები იზოლირებულია ან განპირო​ბებულია კონკრეტული მოვლენით. 

უნდა ხდებოდეს ნებისმიერი განმეორებითი უზუსტობის მთლიან გენერალურ ერთობლიობაზე პროეცირება (ასს 530, პუნქტი გ22). ეს შესაძლებელია განხორციელდეს ორიდან ერთი მეთოდით, რაც დამოკიდებულია უზუსტობის ხასიათზე:
პროპორციული მეთოდი
პროპორციული მეთოდი უნდა იქნეს გამოყენებული, როდესაც მუხლში აღმოჩენილი უზუსტობის სიდიდე კავშირშია მუხლის მასშტაბთან. მაგალითად, მომხმარებელმა გამოიყენა არასწორი ზედნადები ხარჯების შთანთქმის მაჩვენებელი მიმდინარე სამუშაოს შეფასებისას. რადგან მუხლის ფულადი ღირებულება იზრდება, ხდება ასევე უზუსტობის თანხობრივი ღირებულების ზრდაც. პროგნოზორებადი უზუსტობა განისაზღვრება ფორმულით: 

	მაქსიმალური 

მოხდენის ალბათობის 
მქონე სავარაუდო/ =
(საპროგნოზო) 

უზუსტობა 

	შერჩევაში აღმოჩენილი უზუსტობა x შერჩევისთვისათვის გამოყენე​ბულ პოპულაციაზე (დიდი ღირებულების & ძირითადი მუხლების ამოღების შემდეგ)

	
	შერჩევით მოცულობაზე


მაგალითად,

შერჩევისათვის გამოყენებული გენერალური 
ერთობლიობის მთლიანი ღირებულება 

2,000,000ფე


შერჩევითი მოცულობა
 



500,000 ფე
შერჩევაში აღმოჩენილი უზუსტობები 

9,000 ფე
	მაქსიმალური მოხდენის ალბათობის მქონე სავარაუდო/ (საპროგნოზო) უზუსტობა მთლიან პოპულაციაში =
	2,000,000ფე x 9,000ფე
	=36,000ფე

	
	500,000ფე
	


მაქსიმალური მოხდენის ალბათობის მქონე, სავარაუდო/(საპროგნოზო) უზუსტობა მთლიან პოპულაციაში ჯამურად იქნება: 36,000 ფე-ს დამატებულ, 100%-ით შემოწმებულ, დიდი ღირებულის მქონე მუხლებსა და ძირითად მუხლებში აღმოჩენილი რეალური უზუსტობა. ორივე უნდა მიეწეროს დაუკორექტირებელი უზუსტობების ნუსხას/ჯამს (Aa 11). 9,000ფე უნდა აღირიცხოს ფაქტობრივ უზუსტობად მაშინ, როდესაც ექსტრაპოლი​რებული შეცდომა (36,000ფე - 9,000ფე = 27,000ფე) უნდა აღირიცხოს იმ სახით, როგორც უკვე არის წარმოდგენილი. 
სხვაობის მეთოდი
ეს მეთოდი გამოყენებულ უნდა იქნეს იქ, სადაც შეცდომას არ აქვს პირდაპირი კავშირი მუხლის ფულად ღირებულებასთან; ეს ძალაშია მეტ-ნაკლებად ყველა მუხლისთვის. მაგალითის სახით შეგვიძლია განვიხილოთ შემთხვევა, როდესაც მარაგის ყველა მუხლს დამატებული აქვს ერთი იარლიყი და ეს არ არის გათვალისწინებული მარაგის შეფასებისას. ამ გარემოებებში, შეცდომა გაიზრდება გენერალურ ერთობლიობაში, ასეთი მუხლების რაოდენობის პროპორციულად. 

მოხდენის ყველაზე დიდი ალბათობის მქონე სავარაუდო შეცდომა გაიანგარიშება ფორმულით:
	მოხდენის ყველაზე 

დიდი ალბათობის 

მქონე შესაძლო =           
შეცდომები                
	შერჩევით ერთობლიობაში აღმოჩენილი შეცდომა  x  შერჩევისთვის გამოყ. გენ. ერთობლიობაში არსებული მუხლების რაოდენობა

	
	მუხლების რაოდენობა შერჩევით ერთობლიობაში


შენიშვნა: შერჩევისთვის გამოყენებული გენერალური ერთობლიობაში არსებული მუხლებიის რაოდენობა აიღება,  პოპულაციიდან არსებითი და საკვანძო მუხლების გამოკლების შემდეგ
შერჩევისთვის გამოყენებული მუხლების მთლიანი რაოდენობა

8000
მუხლების რაოდენობა შერჩევით ერთობლიობაში



40
შერჩევით ერთობლიობაში აღმოჩენილი შეცდომები


90ფე
	მოხდენის ყველაზე დიდი ალბათობის მქონე 
შესაძლო შეცდომები შერჩევისათვის                = გამოყენებულ ერთობლიობაში               
	8000 ფე x 90 ფე
	= 18,000 ფე

	
	40ფე
	


და კვლავ, ერთობლიობისთვის მთლიანობაში, მოხდენის ყველაზე დიდი ალბათობის მქონე შესაძლო შეცდომა იქნება 18,000 ფე-ს დამატებული საკვანძო ან მაღალი ღირებუ​ლების მუხლებში აღმოჩენილი არსებული შეცდომა. ისევ და ისევ, ეს შეცდომები უნდა ჩაიწეროს Aa11-ის შესაბამის ადგილებში. 
8.6 დასკვნების გამოტანა

(ასს 530, პუნქტი 15)
ექსტრაპოლირებული შეცდომა უნდა შედარდეს სამუშაოს არსებითობასთან. უნდა მოხდეს დიფერენციაცია (უხეშ) და (მცირე) შეცდომებს შორის. როგორიცაა შეცდომების ნაწილი, რომელიც ცნობილია და შეცდომების ნაწილი, რომელთა პროგნოზირებაც მოხდა. თუ ექსტრაპოლირებული შეცდომის ოდენობა აჭარბებს სამუშაოს არსებითობას, ამ შემთხვევაში არ იქნება საკმარისი მტკიცებულება იმისათვის, რომ გენერალური ერთობლიობა არსებითად სწორია და მიღებულ  უნდა იქნეს შემდეგი ზომები:
· ეთხოვოს დამკვეთს, რომ გამოიკვლიოს არსებული შეცდომები და გაარკვიოს შემდგომი შეცდომების არსებობის პოტენციალი; ასევე განახორციელოს ნებისმიერი საჭირო კორექტირება;
· გაფართოვდეს აუდიტორული პროცედურები ან განხორციელდეს ალტერნატიული პროცედურები, სანამ არ იქნება მიღებული საკმარისი მტკიცებულებები.
9.
საკვლევი ტესტები
საკვლევი ტესტი წარმოადგენს მოცემულ ერთობლიობაში ტრანზაქციების ან ნაშთების მიმოხილვის პროცედურას, რომელიც მიზნად ისახავს უჩვეულო ერთეულების იდენტიფიცირებას (ასს 500, პუნქტი გ14). მაგალითად, გაყიდვების საკვლევი ტესტი შეიძლება გულისხმობდეს ანგარიშ-ფაქტურების მიმოხილვას, რომელსაც არ აქვს მიყენებული რეალიზაციაზე გადასახადის სტანდატრული განაკვეთი. ხშირად დამკვეთის პროგრამული უზრუნვეყოფის საშუალებას, ადვილად შეიძლია მოგვაწოდოს, ამგვარი გამონაკლისების ამსახველი შესაბამისი ანგარიში.
საკვლევი ტესტები უნდა განხორციელდეს ფინანსურ ანგარიშგებაში არსებულ ყველა ნაშთზე ან ტრანზაქციების კლასზე, მანამ სანამ არ იქნება განხორციელებული 100%-იანი ტესტირება. გამონაკლისებს წარმოადგენს სამუშაო არსებითობის დონის ქვემოთ არსებული სფეროები.
10.   ძირითადი ტესტების პროგრამის შემუშავება ფინანსური 
მდგომარეობის ანგარიშგებისათვის
სამუშაო არსებითობის დონეზე მეტი (მაღალი) (ასს 330, პუნქტი 18), ფინანსური მდგომარეობის ანგარიშგების მუხლები, ჩვეულებრივ, ელემენტების ტესტირებისა და ანალიზური პროცედურების კომბინაციის გამოყენებით მოწმდება. გამოყენებული ტესტების კომბინაცია დამოკიდებული იქნება შემოწმებას დაქვემდებარებულ ნაშთზე და მიღწეული აუდიტორული მტკიცებულების ხარისხზე. 
მომხმარებლებისთვის, სადაც თანდაყოლილი რისკი მაღალია და კონტროლის გარემო სუსტია, ელემენტების ტესტი შესაძლოა გამოიყენება, ყველა მნიშვნელოვანი აუდიტორული მტკიცებისათვის.

11. 
ძირითადი ტესტების პროგრამის შემუშავება ფინანსური 
შედეგების ანგარიშგებისათვის  
ფინანსური შედეგების ანგარიშგების ძირითადი ტესტები (ასს 330, პუნქტი 18) შესაძლოა გულისხმობდეს ანალიზური პროცედურების (იხ. სექცია 6) და დეტალური ტესტების კომბინაციას (იხ. სექცია 7).  გამოყენებული ტესტების კომბინაცია დამოკიდებული იქნება გამჭოლი ტესტების (იხ. თავი 1, სექცია 8.3) შედეგებზე; ასევე შეფასებაზე, თუ რომელი მიდგომა შეიძლება იყოს ყველაზე ეფექტური. 
იქ, სადაც დეტალური ანალიზური პროცედურები განხორციელდა და ამავდროულად ისინი წარმატებული აღმოჩნდა, შესაძლოა, რომ სრულებით გამოირიცხოს ან არსებითად შემცირდეს ელემენტების ტესტირების საჭიროება. იმისათვის, რომ ეს შესაძლებელი გახდეს, ჩატარებული ანალიზური პროცედურები მაღალი ხარისხით უნდა გამოირ​ჩეოდეს, რათა ტესტირებას დაქვემდებარებულ აუდიტორულ მტკიცებებთან მიმართებაში, რწმუნება მოვიპოვოთ.
ელემენტების ტესტერება განხორციელებულ უნდა იქნეს, როდესაც:
· შესრულებული დეტალური ანალიზური პროცედურების შედეგად არ არის მიღებული საკმარისად სანდო მტკიცებულებები; და / ან
· არსებობს ეჭვი სააღრიცხვო სისტემის მუშაობასთან მიმართებაში.
ელემენტების ტესტები გულისხმობს ან ნაშთების ტესტირებას ან/და ტრანზაქციების ტესტირებას. ტრანზაქციის ტესტები გულისხმობენ ინდივიდუალური ტრანზაქციების ტესტირებას სააღრიცხვო სისტემის სხვადასხვა ეტაპებზე, დაწყებული იმ მომენტიდან, როდესაც მისი სააღრიცხვო სიტემაში გატარება პირველად მოხდა, იმ მომენტის ჩათლით,როდესაც მისი ფინანსურ ანგარიშებებში შეტანა ხდება.  
ტრანზაქციების ტესტირება უზრუნველყოფს საწარმოს სააღრიცხვო სისტემის კარგ შესწავლას (მის სრულად გაგებას) და შესაბამისად:
· უზრუნველყოფს მტკიცებულებას, რომ სააღრიცხვო სისტემა შეძლებს საბუღალტრო ჩანაწერების წარმოებას და ისეთი ფინანსური ანგარიშგებების მომზადების ხელშეწყობას, რომლებიც კანონმდებლობას შეესაბამება; და
· უზრუნველყოფს რწმუნებას, ტესტირებას დაქვემდებარებულ აუდიტორულ მტკიცე​ბებთან მიმართებაში, რომლებიც, თავის მხრივ, ამყარებენ საერთო რწმუნებას იმასთან დაკავშირებით, რომ ფინანსური ანგარიშგებები უტყუარ და სამართლიან სურათს წარმოაჩენს. 
ნებისმიერი აღმოჩენილი შეცდომა უნდა იქნეს გაანალიზებული, როგორც იმ კუთხით, რომ ასეთი შეცდომების დაფიქსირება, სააღრიცხვო სისტემის გამართულ ფუნქ​ციონირებასთან დაკავშირებული კითხვების დასმის საფუძველი ხომ უნდა გახდეს და ასევე  იმ კუთხით, რომ ასეთი შეცდომების დაფიქსირება, ავტომატურად ხომ არ ნიშნავს იმას, რომ დაშვებულია არსებითი შეცდომა.
12.
აუდიტორული პროგრამები

(ასს 330, პუნქტი 28)
ამ თავის დანართებში მოცემულია პროფორმა/სანიმუშო აუდიტორული პროგრამები თითოეული ანგარიშის სალდოსთვის. სურვილისამებრ, პრაქტიკოსებმა ასევე შეიძლება გამოიყენონ საკუთარი, მათ მიერ შემუშავებული პროგრამები. შესრულების გრაფიკის მომზადებისა და ანალიზური პროცედურების ჩატარების ზოგადი მოთხოვნების გარდა, თითოეული აუდიტორული პროგრამა მოიცავს ტესტებს, თითოეული აუდიტორული მტკიცების მიხედვით (იხ. თავი 3.1).
დაგეგმვის ეტაპზე აუდიტორული პროგრამები უნდა მოერგოს დამკვეთს, წაშალოს ის ტესტები და სექციები, რომლებიც არ შეესაბამება მას და, საჭიროებისამებრ, დაამატოს დამატებითი ტესტები. დოკუმენტირებული უნდა იქნეს თარიღი და ინიციალები იმ პირის, რომელმაც თითოეული პროგრამა მოამზადა. შემდეგ, აუდიტორული გარიგების პარტნიორი დაამტკიცებს ყველა აუდიტორულ პროგრამას მათ გამოყენებამდე. ეს დოკუმენტირებულ იქნება „გლობალურად“ დოკუმენტის Ac სექციაში შეტანილი სამუშაოს გეგმის სახით. მაშინაც კი, როდესაც აუდიტორული პროგრამა წინა პერიოდიდან უცვლელად იქნა გადმოტანილი, აღნიშნული პროცედურები აქტუალური და საჭირო რჩება იმის დემონსტრირებისათვის, რომ გეგმაში შესაბამისი ტესტებისა და სექციების მიზანშეწონილობა განხილულ იქნა და საჭირო არ არის ცვლილებების განხორციელება.

აუდიტის პროგრამების გამოყენებისას უნდა მომზადდეს ტრადიციული სამუშაო დოკუმენტები, რომლებიც ახდენენ მიზნის, მეთოდის, შერჩევის საფუძვლის, შედეგების და თითოეული ტესტის დასკვნის დეტალიზებას. ეს დამხმარე ცხრილები შემდეგ ჯვარედინად უნდა იქნეს მონიშნული აუდიტის მთავარ პროგრამაში. 
მას შემდეგ, რაც შესაბამისი სექცია დასრულდება, უნდა შედგეს სექციის დასკვნის ჩამოყალიბება და მისი ჩაწერა სპეციალურ, ფაილის წლიურ გამყოფ ანკეტაში. აუდიტორული გარიგების პარტნიორმა უნდა განიხილოს დასრულებული აუდიტორული პროგრამა და აღნიშნულის დემონსტირების მიზნით, ხელი მოაწეროს შესაბამის საქაღალდეს და თარიღი დააწეროს. 

ზემოაღნიშნულიდან გამომდინარე, თითოეული აუდიტორული პროგრამა, რომელიც ეხება ფინანსური შედეგების ანგარიშგებას, მოითხოვს, შესაბამისი პერიოდის მანძილზე მოქმედი თითოეული სისტემისათვის, ერთი გამჭოლი ტესტის ჩატარებას (იხ. თავი 1, ნაწილი 8.3).  გამჭოლი ტესტის ჩატარებისას, ტრანზაქციის ციკლის ფარგლებში, მოცული უნდა იქნეს ერთი ტრანზაქცია, კონტროლის პროცედურების ჩათვლით. ამის შემდეგ აღნიშნული მიმოხილული იქნება, აუდიტორული მიდგომის განსაზღვრის მიზნით (იხ. ნაწილი 11).
12.1 დადასტურება მესამე მხარისაგან და კონტრაჰენტებისაგან
ასს 505, პუნქტი 2 „გარე დადასტურებები“ აცხადებს, რომ დამოუკიდებელი წყაროებისგან აუდიტორის მიერ მოპოვებული აუდიტორული მტკიცებულებები, რომლებიც ორიგინალი დოკუმენტაციის სახით არის წარმოდგენილი, ჩვეულებრივ, უზრუნველყოფს საიმედო აუდიტორულ მტკიცებულებებს. ასეთმა აუდიტორულმა მტკიცებულებებმა  შესაძლოა, ხელი შეუწყოს მტკიცებებთან მიმართებაში არსებითი უზუსტობების რისკის მისაღებად დაბალ დონემდე შემცირებას და ასევე შესაფერისი იყოს თაღლითობის რისკთან მიმართებაში, შესაბამისი მტკიცებებისათვის. 
არსებობს სხვადასხვა სფერო, რომლისთვისაც შეიძლება გამოყენებულ იქნას გარე დადასტურებები, რომლებიც მოიცავს:
· ამზომველის მიერ ქონების შეფასებას (წერილის ნიმუში,  სანიმუშო დოკუმენ​ტებში / დანართი 2);
· მარაგის შეფასებას იმ პირების მიერ, რომლებიც მარაგის ინვენტარიზაციას ახორ​ციელებენ  (წერილის ნიმუში,  სანიმუშო დოკუმენტებში / დანართი 3);
· დასტურების გზით მიღებული სავაჭრო დებიტორული დავალიანებების ნაშთებს (წერილის ნიმუში,  სანიმუშო დოკუმენტებში / დანართი 4);
· მომწოდებლების ანგარიშგებიდან და დასტურების გზით მიღებულ სავაჭრო ვალდებულების ნაშთებს;
· ბანკირებისაგან, საზღვარგარეთ მდებარე ბანკებისაგან და სხვა ფინანსისტებისგან მიღებულ ბანკის ანგარიშების ნაშთებს და სხვა ინფორმაციას (წერილის ნიმუში,  სანიმუშო დოკუმენტებში / დანართი 6.1);

· რთული ფინანსურ ინსტრუმენტების შეფასებას, მათ შორის "კომპლექსურ" სესხებს, საპროცენტო განაკვეთის გაცვლას და არა-სტანდარტულ ფორვარდულ სავალუტო კონტრაქტებს; 
· წერილს იურიდიული მრჩევლისაგან, რომელიც ადასტურებს სასამართლო პრო​ცესთან დაკავშირებულ იმ დეტალებს, სადაც კომპანიაა ჩართული (წერილის ნიმუში,  სანიმუშო დოკუმენტებში / დანართი 8);
· „სხვა ექსპერტის“ წერილს, რომელიც ადასტურებს მათ მიერ ორგანიზაციისთვის შესრულებული საქმიანობის დეტალებს, თუ სად იქნება ის გამოყენებული ფინანსურ ანგარიშგებებში (წერილის ნიმუში,  სანიმუშო დოკუმენტებში / დანართი 9);
· აქტუარის ანგარიშებს ბასს 19- ის მიხედვით შეფასებების შესახებ;
· მესამე მხარის მიერ ინვენტარიზაციის დამადასტურებელ სერტიფიკატებს. მაგალი​თად, სასაზღვრო საწყობში შენახვის, დამუშავების, გადასაზიდი ტვირთის ან გადაზიდვის შესახებ;
· ანგარიშები საინვესტიციო მენეჯერებისა და შემნახველი ინსტიტუტებისაგან.
ინფორმაციის მოთხოვნის ფორმულირება ყოველთვის უნდა იყოს მორგებული კონკრეტული აუდიტის მიზნების უზრუნველყოფაზე. მოთხოვნის შემუშავებისას აუდიტორმა უნდა განიხილოს იმ ინფორმაციის ტიპი, რომელიც რესპონდენტებს შეეძლებათ დაუყოვნებლივ დაადასტურონ, ვინაიდან ამან შეიძლება გავლენა იქონიოს რეაგირების ხარისხსა და მიღებულ აუდიტორულ მტკიცებულებების თავისებურებაზე (ასს 505, პუნქტი 7).
დასტურის მოთხოვნები ასევე, როგორც წესი, მოიცავს მენეჯმენტის მიერ რესპონ​დენტისთვის ნებართვის მიცემას, აუდიტორისთვის ინფორმაციის გამხელის თაობაზე (ასს 505, პუნქტი გ4). ფინანსური ინსტიტუტებისთვის „საბანკო წერილზე“ თანდართული წერილი უნდა იქნას ხელმოწერილი ავტორიზებული ანგარიშის ხელმომწერის მიერ (სანიმუშო დოკუმენტები/დანართი 6.2). მსგავსი ფორმულირება თან უნდა ახლდეს აუდიტორის მიერ სხვა ინფორმაციის პირდაპირ  მოთხოვნას. 

13. 

დაგეგმვაში ცვლილებების შეტანა საველე სამუშაოების   
განხორციელებისას
შესაძლოა, რომ დაგეგმვის ეტაპზე გაკეთებულ დაშვებებში ცვლილების შეტანის საჭიროება დადგეს, თუ აუდიტის საველე სამუშაოების განხორციელებისას მიწოდებული დამატებითი ინფორმაცია უზრუნველყოფს ისეთ მტკიცებულებებს, რომლებიც დაგეგმვის ეტაპზე რომ ყოფილიყო ცნობილი, ერთ ან ერთზე მეტ დაშვებას შეცვლიდა. დაშვებებში შეტანილმა ასეთმა ცვლილებებმა შესაძლოა, აუდიტორული პროგრამების დამატებითი ადაპტაცია მოითხოვოს.
ასს 300, პუნქტი 12(c) / ასს 300, პუნქტი გ18, "ფინანსური ანგარიშგების დაგეგმვა და აუდიტი" სთხოვს აუდიტორს, რომ მოახდინოს აუდიტორული გარიგების მსვლელობისას, დაგეგმვაში შეტანილი ნებისმიერი მნიშვნელოვანი ცვლილებების დოკუმენტირება.  ცვლილებები დოკუმენტირებულ უნდა იქნეს ასს კრიტიკული საკითხების შესაბამისობის მემორანდუმის დანართში 3.7, რომელიც შეტანილ უნდა იქნას Aa7-ის მიმდინარე აუდიტის ფაილში. 

14.
კონსულტაცია
აუდიტის პროცესის განმავლობაში, მნიშვნელოვანია, სათანადო კონსულტაციების გაწევა ნებისმიერ რთულ ან სადავო საკითხზე. მაგალითად, შეიძლება, გამოსადეგი იყოს პროფესიონალი ორგანოს მიერ შემოთავაზებული ტექნიკური დახმარების სამსახურთან დაკავშირება. ან ისეთი შიდა სპეციალისტის გამოყენება, რომელიც არ არის აუდიტორული ჯგუფის წევრი. უფრო სპეციალიზებული სამუშაოებისთვის შეიძლება გონივრული იყოს, მაგალითად სახელმწიფო დეპარტამენტთან დაკავშირება. გარე ორგანოებისაგან კონსულტაციების მიღებისას, აუცილებელია კონფიდენციალურობის დაცვა კლიენტთან მიმართებაში. 

როდესაც გარიგების ხარისხის კონტროლის მიმოხილვა (გხკმ) უნდა ჩატარდეს, ყურადღება უნდა მიექცეს იმას, რომ გონივრულზე მეტი დოზით არ გაიმართოს კონკუსლტაციები გარიგების ხარისხის კონტროლის მიმომხილველებთან, რამეთუ, წინააღმდეგ შემთხვევაში, ეს იმის მიმანიშნებელი იქნებოდა, რომ მათ არ შეუძლიათ ობიექტური ხედვისა და ანგარიშის ჩამოყალიბება. მიუხედავად ამისა, გონივრულია, რომ სადავო საკითხებზე ჯეროვანი კონსულტაციები გაიმართოს გარიგების ხარისხის კონტროლის მიმომხილველთან (გხკმ), რაც გარიგების გუნდს აუდიტის უკანასკნელ ეტაპებზე თავიდან აარიდებს მოსალოდნელ აზრთა სხვადასხვაობას.
იმ შემთხვევებში, რომლებშიც კონსულტაციების შედეგები აუდიტის მსვლე​ლობისას გამოტანილი/გამოსატანი დასკვნებისათვის აუცილებელი მოთხოვნაა (ასს 220, პუნქტი 18), რომ შესაბამისი დეტალები სწორად იქნეს დოკუმენ​ტირებული ასს კრიტიკული საკითხების შესაბამისობის მემორანდუმის დანართი 3.7-ში, რომელიც შეტანილ უნდა იქნეს Aa7-ის მიმდინარე აუდიტის ფაილში. 

